
KO‘KATLI SABZAVOT EKINLARINI YETISHTIRISHDA BIOO‘G‘ITLAR  

BILAN OZIQLANTIRISH SAMARADORLIGI 
 

YUNUSOV SALOXIDDIN ADXAMOVICH 
Toshkent davlat agrar universiteti professori, q.x.f.d.  

https://orcid.org/0000-0002-3680-562 
ABDURAXMANOV UBAYDULLA ZULFIQOROVICH 

Samarqand davlat veterinariya meditsinasi, chorvachilik  
va biotexnologiyalar universiteti Toshkent filiali professori v.v.b., q.x.f.d. 

UMAROVA DILDORA HUSNUTDINOVNA 
Toshkent davlat agrar universiteti  tadqiqotchisi 

ADXAMOV BILOLDIN SALOXIDDIN O‘G‘LI  
Toshkent davlat agrar universiteti tadqiqotchisi  

 
Annotatsiya. Maqolada Toshkent viloyati sharoitida ko‘katli sabzavot ekinlarini yetishtirishda 
bioo‘g‘itlar bilan oziqlantirishning samaradorligi bo‘yicha ma’lumotlar keltirilgan. 
Kalit so‘zlar: Toshkent viloyati, ko‘katli sabzavotlar, ukropni Alligator, petrushka Nilufar navi, 
seldereyni Atlant (bandli) va kashnichning Orzu navlari, bioo‘g‘itlar, oziqlantirish. 
 

Аннотация. В статье представлена информация об эффективности биоаккумуляционной 
подкормки при выращивании бобовых культур в условиях Ташкентской области. 
Ключевые слова: Ташкентская область, зеленые овощи, укроп сорта Аллигатор, петрушка 
сорта Нилуфар, сельдерей сорта Атлант (полосатый) и кинза сорта Орзу, биоудобрения, 
подкормки. 
 

Abstract. The article provides information on the effectiveness of bioaccumulation feeding in the 
cultivation of legumes in the conditions of the Tashkent region. 
Keywords: Tashkent region, green vegetables, dill Alligator, parsley Nilufar variety, celery Atlant 
(bandli) and coriander Orzu varieties, bio-fertilizers, feeding. 

 
KIRISH 
Dunyoda ko‘kat sabzavotlarni ishlab chiqarish hajmi kichik bo‘lganligi 

tufayli ular kamroq tarqalgan ekinlar guruhiga kiradi, ularga qiziqish har yili 
ortib bormoqda. Ularning ko‘pchiligi foydali va shifobaxsh xususiyatlarga ega, 
ular farmakologiyada, ziravorlar sifatida, kulinariya, qandolatchilik, alkogolli 
ichimliklar va parfyumeriya sanoatida qo‘llaniladi. Ko‘kat sabzavotlarni 
yetishtirish assortimentni kengaytirib, aholini yangi sabzavot mahsulotlari bilan 
ta’minlash muximdir. Bir yillik ko‘kat va ziravorli xushbo‘y o‘simliklarning erta 
pishishi va sovuqqa chidamliligi, ularni yetishtirish uchun imkoniyatlarini 
kengaytiradi. Axoliga yangi ko‘kat sabzavotlarni uzluksiz ta’minlashda ularni 
ochiq va himoyalangan yerlarda qayta-qayta ekib yetishtirish  imkoniyati 
mavjud. 

So‘ngi yillarda O‘zbekistonda ko‘kat-sabzavot ekinlarining turlari ko‘payib 
bormoqda. Ulardan ko‘plari seldereydoshlar (ukrop, petrushka, selderey, 
kashnich) oilasiga mansub. Boshqa oilalardan bu yerda rayhon (labguldoshlar), 
salat va ekstragon (murakkabguldoshlar), ismaloq (sho‘radoshlar), shovul 
(toronguldoshlar), kress-salat (karamguldoshlar) va boshqalar yetishtiriladi. 

https://orcid.org/0000-0002-3680-562

Turli botanik oilalariga mansub bu ekinlar morfologik belgilari bo‘yicha bir-
biridan sezilarli farq qiladi [1; 318-328-b; 2; 260-b; 3; 504-b; 4; 496-b; 5; 472-b]. 

Tadqiqotchilarning fikricha, ko‘kat sabzavot ekinlari assortimentining 
ko‘pligi, mahsulotning turli muddatlarda chiqishi ularni yil davomida ochiq va 
himoyalangan yerlarda mavsumdan tashqari vaqtlarda yetishtirish hamda 
aholining ko‘katlarga bo‘lgan talabini qondirish imkonini beradi. Ko‘kat 
o‘simliklar inson hayoti uchun zarur turli vitaminlar, organik kislotalar, efir 
moylar, mineral tuzlar va boshqa biologik faol moddalar bilan ta’minlaydigan 
manba hisoblanadi. Ko‘kat-sabzavotlarning ayrimlari ovqat sifatida yangiligida 
(salat, ismaloq, rediska, ukrop, petrushka), ovqatlarga ziravor sifatida (selderey, 
ukrop, petrushka), qaynatilgan (ismaloq, shovul) va konservalangan (pomidor 
va bodring tuzlamalarida) ziravor sifatida foydalaniladi. Sabzavot sho‘rvalarini, 
sous va pyurelarni tayyorlashda ham ko‘katlardan foydalaniladi. Ko‘katlardan 
petrushka va ukrop vitamin S ga ayniqsa boy. Petrushka, salat va ismaloqda 
fosfor ko‘p. Tarkibidagi fitonsidlar, antibakterial xususiyatiga ega bo‘lgan 
moddalar, inson oshqozon-ichak yo‘llarini zararsizlantirishda, organizmni 
yuqumli kasalliklarga chidamliligini oshirishda muhim ahamiyatga ega ega [29; 
34-b]. Respublikamizda ko‘kat sabzavotlarni ochiq va yopiq maydonlarda 
yetishtirish, serhosil navlarini va maqbul bioo‘g‘itlarni tanlash hamda 
ko‘chatlarni o‘stirish, turli innovatsion agrotexnologiyasini ishlab chiqish ertaki 
va kechki muddatlarda serhosil navlarini tanlash dolzarb masalalaridan biri 
hisoblanadi.  

 
TADQIQOT USULLARI  
Ko‘katli sabzavot ekinlarini yetishtirishda bioo‘g‘itlar bilan oziqlantirish 

samaradorligini tadqiq etish tajribasi 2023-2025 yillar davomida olib borildi. 
Bunda ko‘kat sabzavotlarni istiqbolli navlarini yetishtirishda turli bioo‘g‘itlarni 
ta’siri baholandi. Bioo‘g‘itlar samaradorligini aniqlashda quyidagi variantlar 
o‘rganildi:  

1. Bargiga ishlov berilmagan (nazorat); 
2. Oddiy suv bilan ishlov berish; 
3. Biobars-M bioo‘g‘itni (0,5 l/ga) purkash; 
4. BIO-SI  bioo‘g‘itni (50 g/ga) purkash; 
5. ECO Izabion bioo‘g‘itni (25 ml/10 l) purkash. 
Tajriba 4 qaytariqli oziqlanish maydoni 4,9 m2 ni tashkil etdi. 

Maydonchaning uzunligi 3,5 m, eni 0,7 m bo‘lgan, 2 qator egat ustiga sochma 
usulda urug‘lar ekildi. Har bir metr kvadratga ekin turiga qarab 1,5 gramdan 4 
gramgacha urug‘lar mart oyining birinchi dekadasida ekildi. 

 

TADQIQOT NATIJALARI 
Ushbu tajriba 2023-2025 yillar davomida olib borildi. Tajribada ko‘katli 

sabzavot ekinlardan qimmatli xo‘jalik belgilariga ega bo‘lgan istiqbolli deb 
topilgan ukropni Alligator navi, petrushkani Nilufar navi, seldereyni Atlant 
(bandli) navi va kashnichni Orzu navlarini yetishtirishda bioo‘g‘itlar bilan 
oziqlantirish samaradorligi bo‘yicha tadqiqotlar olib borildi.   

1-jadval 
Ko‘kat sabzavotlarning fenofazalariga bioo‘g‘itlar qo‘llashning ta’siri (2023-2025 yy.). 

№ Variantlar Urug‘larni dala 
unuvchanligi, % 

Urug‘lar ekilgandan  to... o‘tgan kun O‘suv davri, urug‘i 
yetilguncha, 

kun 
chinbarg paydo 

bo‘lishi 
ko‘katni texnik 

yetilishi 
hosilni 1-chi 
yig‘imi, kun 

Ukropni Alligator navi 
1 Bargiga ishlov berilmagan (nazorat) 80 11 26 27 83 
2 Oddiy suv bilan ishlov berish 81 12 26 28 81 
3 Biobars-M bioo‘g‘itni (0,5 l/ga) purkash 80 11 25 26 79 
4 BIO-SI  bioo‘g‘itni (50 g/ga) purkash 82 10 23 24 73 

5 ECO Izabion bioo‘g‘itni (25 ml/10 l) 
purkash 84 10 21 22 75 

Petrushkani Nilufar navi 

1 Bargiga ishlov berilmagan (nazorat) 80 16 49 51 97 
2 Oddiy suv bilan ishlov berish 79 15 49 51 94 
3 Biobars-M bioo‘g‘itni (0,5 l/ga) purkash 80 16 46 47 91 
4 BIO-SI  bioo‘g‘itni (50 g/ga) purkash 81 15 44 46 89 

5 ECO Izabion bioo‘g‘itni (25 ml/10 l) 
purkash 81 14 43 45 86 

Seldereyni Atlant navi 
1 Bargiga ishlov berilmagan (nazorat) 78 25 76 79 122 
2 Oddiy suv bilan ishlov berish 78 26 71 73 120 
3 Biobars-M bioo‘g‘itni (0,5 l/ga) purkash 80 25 68 72 118 
4 BIO-SI  bioo‘g‘itni (50 g/ga) purkash 81 24 66 69 115 

5 ECO Izabion bioo‘g‘itni (25 ml/10 l) 
purkash 80 24 65 68 113 

Kashnichni Orzu navi 
1 Bargiga ishlov berilmagan (nazorat) 79 12 32 34 88 
2 Oddiy suv bilan ishlov berish 79 11 31 32 88 
3 Biobars-M bioo‘g‘itni (0,5 l/ga) purkash 80 12 30 32 86 
4 BIO-SI  bioo‘g‘itni (50 g/ga) purkash 80 11 28 30 84 

5 ECO Izabion bioo‘g‘itni (25 ml/10 l) 
purkash 81 11 27 28 80 

Ko‘kat sabzavot ekinlari urug‘lari mart oyining birinchi dekadasida ochiq 
dalaga sepildi. Bunda qatorlar orasi 70 sm qilib olingan egatlarga sochma 
usulda ekildi. Urug‘larni ekish chuqurligi 1-2 sm ni tashkil qildi. Tajribada  
4 turdagi ko‘kat o‘simliklarning o‘suv davri davomida bioo‘g‘itlardan Biobars-
M bioo‘g‘itni 0,5 l/ga me’yorda, BIO-SI  bioo‘g‘itni 50 g/ga me’yorda va  
ECO Izabion bioo‘g‘itni 25 ml/10 l me’yorda bargidan purkash usuli qo‘llanildi. 
Bargiga ishlov berilmagan (nazorat) va oddiy suv bilan ishlov berish kabi 5 ta 
variantlar taqqoslanib o‘rganildi. 

Olib borilgan tadqiqot davomida fenologik kuzatuvlar va biometrik 
o‘lchovlar olib borildi. Fenologik kuzatuvlar davomida ko‘kat sabzavotlar 
urug‘larini dalada unuvchanligi, chinbarglari paydo bo‘lishi, ko‘katni texnik 
yetilishi, hosilni birinchi yig‘imi va o‘simlikni urug‘i yetilguncha o‘suv davri 
davomiyligi aniqlandi (1-jadvalga qarang). 

Ko‘kat sabzavot ekinlari urug‘larini dalada unuvchanligi ekin turi va 
variantlar bo‘yicha turlicha bo‘lib, ukropni Alligator navida qo‘llanilgan 
variantlarda 80 foizdan 84 foizgachani tashkil etib, nazorat variant bilan Biobars-
M moddasi qo‘llanilgan variant bir xilda 80 foiz urug‘lar unib chiqqan. 

Qolgan variantlar nazoratdan yuqori bo‘lgan. Eng yuqori ko‘rsatkich  
ECO Izabion bioo‘g‘itni 25 ml/10 l me’yorda qo‘llagan variantda 84 foiz urug‘lar 
unib chiqqan.  

Petrushkani Nilufar navida variantlararo 79 foizdan 81 foizgachani tashkil 
etib, nazorat variantdan oddiy suv bilan ishlov berilgan variant 1 foizga kam unib 
chiqqan. Qolgan variantlar nazoratdan yuqori natijani ko‘rsatgan. Eng yuqori 
ko‘rsatkich  ECO Izabion bioo‘g‘itni 25 ml/10 l me’yorda va BIO-SI  bioo‘g‘itni  
50 g/ga me’yorda qo‘llagan variantlarda 81 foiz urug‘lar unib chiqqan.  

Tajribada seldereyni Atlant (bandli) navida variantlararo 78 foizdan  
81 foizgachani tashkil etib, nazorat variant bilan oddiy suv bilan ishlov berilgan 
variantlarda 78 foizi unib chiqqan. Qolgan variantlar nazoratdan yuqori natijani 
ko‘rsatgan. Eng yuqori ko‘rsatkich BIO-SI bioo‘g‘itni 50 g/ga me’yorda qo‘llagan 
variantlarda 81 foiz urug‘lar unib chiqqanligi aniqlangan.  

Kashnichni Orzu navida variantlararo 79 foizdan 81 foizgachani tashkil etib, 
nazorat variant bilan oddiy suv bilan ishlov berilgan variantlarda 79 foizi unib 
chiqqan. Qolgan variantlar nazoratdan yuqori natijani ko‘rsatgan. Eng yuqori 
ko‘rsatkich ECO Izabion bioo‘g‘itni 25 ml/10 l me’yorda qo‘llagan variantlarda  
81 foiz urug‘lar unib chiqqanligi aniqlangan. Urug‘larni dalada unuvchanligi 
nisbatan pastligi bu albatta ko‘kat sabzavot ekinlarini urug‘larni yig‘ib olingan 
yillariga va saqlash sharoitiga  ham bog‘liqdir. 

Tajribada ko‘kat sabzavot ekinlarini chinbarglari paydo bo‘lishi bo‘yicha olib 
borilgan kuzatuvlarda ukropni Alligator navida variantlararo 10-12 kunda, 
petrushkani Nilufar navida variantlararo 14-16 kunda, seldereyni Atlant (bandli) 
navida variantlararo 24-26 kunda va kashnichni Orzu navida variantlararo  
11-12 kunda chingbarglar paydo bo‘lgan. 

O‘simlikda chinbarglar paydo bo‘lgandan so‘ngra tajribada bioo‘g‘itlardan 
tayyorlangan ishchi eritmalar o‘simlik bargidan oziqlantirildi. Bunda birinchi 

oziqlantirish chinbarglar paydo bo‘lgandan bir ikki kun o‘tib va ikkinchisi 
birinchisidan 5-6 kun o‘tib oziqlantirildi. Natijada ko‘kat sabzavotlarni texnik 
yetilishi, ya’ni ko‘kat sabzavot ekinlarini iste’molga yaroqli xolatga kelishi 
tezlashdi. Bioo‘g‘itlar tarkibidagi o‘stiruvchi moddalar o‘simlikdagi fotosintez 
jarayonini tezlashtirish va o‘simlikni immunitetini mustaxkamlashga yordam 
berdi. 

Natijalarga ko‘ra, ko‘kat sabzavot ekinlarini texnik yetilishi ukropni Alligator 
navida variantlararo 21-26 kunni tashkil etib, nazorat va oddiy suv bilan ishlov 
berilgan variantda urug‘lar ekilgandan 26 kun o‘tib texnik yetilishi kuzatilgan. 
Qolgan variantlar nazoratdan 1-5 kun avval yetilishi aniqlangan. Eng erta texnik 
yetilgan ECO Izabion bioo‘g‘itni 25 ml/10 l me’yorda qo‘llagan variantda 21 kunni 
tashkil etgan.  

Petrushkani Nilufar navida variantlararo 43-49 kunni tashkil etib, nazorat va 
oddiy suv bilan ishlov berilgan variantda urug‘lar ekilgandan 49 kun o‘tib texnik 
yetilishi kuzatilgan. Qolgan variantlar nazoratdan 3-6 kun erta yetilishi 
aniqlangan. Eng erta texnik yetilgan ECO Izabion bioo‘g‘itni 25 ml/10 l me’yorda 
qo‘llagan variantda 43 kunni va BIO-SI  bioo‘g‘itni 50 g/ga me’yorda qo‘llagan 
variantda 44 kunni tashkil etgan.  

Tajribada seldereyni Atlant (bandli) navida variantlararo 65-76 kunni 
tashkil etib, nazorat variantda urug‘lar ekilgandan 76 kun o‘tib texnik yetilishi 
kuzatilgan. Qolgan variantlar nazoratdan 5-11 kun erta yetilishi kuzatilgan. 
Ayniqsa, ECO Izabion bioo‘g‘itni 25 ml/10 l me’yorda qo‘llagan variantda  
65 kunda va BIO-SI  bioo‘g‘itni 50 g/ga me’yorda qo‘llagan variantda 66 kunda 
yetilishi aniqlangan.  

Kashnichni Orzu navida variantlararo 27-32 kunni tashkil etib, nazorat  
32 kun o‘tib texnik yetilishi kuzatilgan. Qolgan variantlar nazoratdan 1-5 kun erta 
yetilishi kuzatilgan. Eng erta yetilishi ECO Izabion bioo‘g‘itni 25 ml/10 l me’yorda 
qo‘llagan variantda 27 kunni tashkil etgan. 

Bioo‘g‘itlar qo‘llash tajribasida barcha ekin turlari bo‘yicha ECO Izabion 
bioo‘g‘itni 25 ml/10 l me’yorda va BIO-SI  bioo‘g‘itni 50 g/ga me’yorda qo‘llagan 
variantlari ko‘katlarni erta yetilishiga ijobiy ta’sir ko‘rsatgan. Ayniqsa eng yaxshi 
natija ECO Izabion bioo‘g‘itni 25 ml/10 l me’yorda qo‘llash samarali bo‘lgan. 

Ko‘kat sabzavot ekinlari urug‘lari ekilgandan so‘ng hosilni birinchi yig‘imini 
o‘tkazish davrigacha o‘tgan kunni aniqlash, ekinlarning erta yoki kech yetilishini 
bildiruvchi qimmatli xo‘jalik belgilaridan bir  hisoblanadi.  

Natijalarga ko‘ra, ko‘kat sabzavot ekinlari hosilni birinchi yig‘imi ukropni 
Alligator navida variantlararo 22-27 kunni tashkil etib, nazorat va oddiy suv bilan 
ishlov berilgan variantda urug‘lar ekilgandan 27-28 kun o‘tib hosil yig‘ilgan. 
Qolgan variantlar nazoratdan 1-5 kun avval yetilishi aniqlangan. Eng erta hosil 
yig‘imi ECO Izabion bioo‘g‘itni 25 ml/10 l me’yorda qo‘llagan variantda 22 kuni 
o‘tkazilgan.  

Tajribada petrushkani Nilufar navida variantlararo 45-51 kunni tashkil etib, 
nazorat va oddiy suv bilan ishlov berilgan variantda urug‘lar ekilgandan 51 kun 
o‘tib birinchi hosil yig‘ib olingan. Qolgan variantlar nazoratdan 4-6 kun erta hosil 

olngan. Birinchi hosil yig‘imi eng erta bo‘lgan ECO Izabion bioo‘g‘itni 25 ml/10 l 
me’yorda qo‘llagan variantda 45 kuni o‘tkazilgan.  

Seldereyni Atlant (bandli) navida variantlararo 68-79 kunni tashkil etib, 
nazorat variantda urug‘lar ekilgandan 79 kun o‘tgach hosil yig‘ilgan. Qolgan 
variantlar nazoratdan 6-11 kun erta hosil yig‘ilishi kuzatilgan. Ayniqsa,  
ECO Izabion bioo‘g‘itni 25 ml/10 l me’yorda qo‘llagan variantda 68 kuni birinchi 
hosil yig‘ib olingan.  

Kashnichni Orzu navida variantlararo 28-34 kunni tashkil etib, nazorat  
34 kun o‘tib texnik yetilishi kuzatilgan. Qolgan variantlar nazoratdan 2-6 kun erta 
o‘tkazilgan. Hosilni eng erta yetilishi ECO Izabion bioo‘g‘itni 25 ml/10 l me’yorda 
qo‘llagan variantda 28 kuni o‘tkazilgan. 

Ko‘kat sabzavot ekinlariga bioo‘g‘itlar qo‘llash natijasida hosilini birinchi 
yig‘imi nazorat variantga nisbatan ukropni Alligator navi 5 kun, petrushkani 
Nilufar navi 6 kun, seldereyni Atlant (bandli) navi 11 kun va kashnichni Orzu navi 
5 kun erta hosili olinganligi aniqlandi. 

Ko‘kat sabzavot ekinlarini o‘suv davri, ya’ni urug‘i yetilguncha o‘tgan davrga 
bioo‘g‘itlar qo‘llash samarasi ta’siri aniqlandi. Bunda ukropni Alligator navida 
variantlararo 73-83 kunni tashkil etib, nazorat va oddiy suv bilan ishlov berilgan 
variantda urug‘lar ekilgandan 81-83 kun o‘tib urug‘lari yetilgan. Qolgan variantlar 
nazoratdan 4-8 kun ertaroq yetilishi aniqlangan. O‘suv davri qisqa bo‘lishi va erta 
yetilishiga BIO-SI  bioo‘g‘itni 50 g/ga me’yorda qo‘llagan variantida 73 kunda va 
ECO Izabion bioo‘g‘itni 25 ml/10 l me’yorda qo‘llagan  variantida 75 kunda 
urug‘lari yetilishi kuzatilgan.  

Petrushkani o‘suv davri davomiyligi bo‘yicha Nilufar navida variantlararo 
86-97 kunni tashkil etib, nazorat variantda urug‘lar ekilgandan 97 kun o‘tib 
urug‘lari yetilgan. Qolgan variantlar nazoratdan 3-11 kun ertaroq yetilishi 
aniqlangan. O‘suv davri qisqa bo‘lishi va erta yetilishiga ECO Izabion bioo‘g‘itni  
25 ml/10 l me’yorda qo‘llagan va BIO-SI  bioo‘g‘itni 50 g/ga me’yorda qo‘llagan 
variantlarida 86-89 kunda urug‘lari yetilishi aniqlangan.  

Tajribaja seldereyni Atlant (bandli) navi o‘suv davri uzoq davom etishi 
kuzatilgan. Bunda variantlararo 113-122 kunni tashkil etib, nazorat variantda 
urug‘lar ekilgandan 122 kun o‘tgach urug‘lari yetilgan. Qolgan variantlar 
nazoratdan 2-9 kun erta urug‘lari yetilishi kuzatilgan. Ayniqsa, ECO Izabion 
bioo‘g‘itni 25 ml/10 l me’yorda qo‘llagan variantda 113 kunda o‘simlik urug‘lari 
yetila boshlagan.  

Bu ko‘rsatkich kashnichni Orzu navida variantlararo 80-88 kunni tashkil 
etib, nazorat va oddiy suv bilan ishlov berilgan variantlarda 88 kun o‘tib urug‘lar 
yetilishi kuzatilgan. Qolgan variantlar nazoratdan 2-8 kun erta sodir bo‘lgan. 
O‘suv davri qisqa bo‘lishiga ECO Izabion bioo‘g‘itni 25 ml/10 l me’yorda qo‘llagan 
variantida 80 kun, ya’ni 8 kun ertaroq urug‘lar yetilishi kuzatilgan. 

Ko‘kat sabzavot ekinlariga bioo‘g‘itlar qo‘llashda eng samarali ECO Izabion 
bioo‘g‘itni 25 ml/10 l me’yorda qo‘llash o‘simliklar o‘suv davri davomiyligini 
ukropni Alligator navida 8 kun, petrushkani Nilufar navida 11 kun, seldereyni 

Atlant (bandli) navida 9 kun va kashnichni Orzu navida 8 kun qisqa bo‘lishiga, 
urug‘larini erta yetilishiga sabab bo‘lganligi  aniqlandi. 

Tajribada yana bir asosiy xo‘jalik belgilaridan biri bo‘lgan hosildorlik 
ko‘rsatkichlari va hosil sifati ham aniqlandi. Bunda har bir ekin turi va variantlar 
bo‘yicha birinchi hosil yig‘imi, bir mavsumda o‘rimlar soni,  shu bilan birga 
gektardan olingan umumiy hosil, tovarbop hosil va uni standartga nisbati ham 
aniqlandi (3-jadvalga qarang). 

Turli bioo‘g‘itlar bilan ishlov berilgan ko‘kat sabzavot turlari har bir 
variantlar bo‘yicha birinchi hosili yig‘ib torozida tortib aniqlandi. Natijalarga 
ko‘ra, ukropning Alligator navi birinchi hosil yig‘imi variantlararo 2,0-3,1 kg/m2ni 
tashkil etdi. Eng yuqori ko‘rsatkich ECO Izabion bioo‘g‘itni 25 ml/10 l me’yorda 
qo‘llangan variantida nazorat variantga nisbatan 1,1 kg/m2 yuqori, ya’ni  
3,1 kg/m2ni tashkil qilgan.  

Petrushka o‘simligida bu ko‘rsatgich bo‘yicha nazorat variantda 1,8 kg/m2 
bo‘lsa, qolgan variantlarda 2,0-2,8 kg/m2ni tashkil etgan, nazoratga nisbatan  
1,0 kg/m2 yuqori hosil ECO Izabion bioo‘g‘iti bilan ishlov berilgan variantida 
olingan.  

Selderey o‘simligini birinchi hosil yig‘imi bandli Atlant navida variantlararo 
esa 4,0-5,6 kg/m2 gacha bo‘lganligi aniqlandi. Nazorat ishlov berilmagan variant 
(4,0 kg/m2) ga nisbatan barcha varianlar ko‘rsatkichlari yuqori bo‘lgan. Qolgan 
variantlarda 4,2-5,6 kg/m2 gacha hosil berganligi aniqlandi. Yuqori natija albatta 
ECO Izabion bioo‘g‘iti bilan ishlov berilgan varianti (5,6 kg/m2) dan olingan. 

Kashnichni Orzu navida ham variantlararo bu ko‘rsatkich 1,4-2,3 kg/m2ni 
tashkil etgan bo‘lib, nazorta variant 1,4 kg/m2ni, qolgan variantlar 1,5-2,3 
kg/m2ni tashkil qilgan. Eng yuqori natija ECO Izabion bioo‘g‘itni 25 ml/10 l 
me’yorda qo‘llangan variantida olingan.  

Tajriba davomida ko‘kat sabzavot ekinlarini turli bioo‘g‘itlar bilan 
oziqlantirish o‘simlikni bir mavsumda o‘rimlar soniga ta’siri ham aniqlandi. 
Bunda ukropni nazorat va oddiy suvda ishlov berilgan variantlarida 2 marta, 
qolgan barcha variantlarida 3 marta hosil yig‘ib olinganligi ma’lum bo‘ldi. 
Petrushka o‘simligida o‘suv davri davomida nazorat variantda 3 marta bo‘lsa, 
qolgan variantlarda  4 marta hosil yig‘ib olinganligi aniqlangan.  

Selderey o‘simligini bandli Atlant navini bir mavsumda o‘rimlar soni 
variantlararo o‘tkazilganda nazorat variant, oddiy suv bilan ishlov berilgan 
variant, Biobars-M bioo‘g‘itni 0,5 l/ga me’yorda purkalgan varianti va BIO-SI 
bioo‘g‘itni 50 g/ga me’yorda purkalgan variantlarida bir marta hosil yig‘ib 
olingan. Ammo ECO Izabion bioo‘g‘itni 25 ml/10 l me’yorda purkalgan variantida 
esa 2 marta hosil olingan.  

Kashnichni Orzu navida ham nazorat variant, oddiy suv bilan ishlov berilgan 
variant, Biobars-M bioo‘g‘itni 0,5 l/ga me’yorda purkalgan varianti va BIO-SI 
bioo‘g‘itni 50 g/ga me’yorda purkalgan variantlarida 3 marta hosil yig‘ib olingan. 
ECO Izabion bioo‘g‘itni 25 ml/10 l me’yorda purkalgan variantida esa 4 marta 
hosil olinganligi ma’lum bo‘ldi. 

2-jadval 

Ko‘kat sabzavotlarga bioo‘g‘itlar qo‘llashda kasallanish va hosildorlik ko‘rsatkichlari (2023-2025 yy.). 
№ Variantlar Bir mavsumda 

o‘rimlar soni, dona 
1-chi hosil 

yig‘imi, kg/m2 
Umumiy hosil, 

t/ga 
Tovarbop 
hosil, t/ga 

Standartga 
nisbatan, % 

Ukropni Alligator navi 
1 Bargiga ishlov berilmagan (nazorat) 2 2,0 32,1 31,5 100 
2 Oddiy suv bilan ishlov berish 2 2,1 32,3 31,6 100 
3 Biobars-M bioo‘g‘itni (0,5 l/ga) purkash 3 2,6 33,6 33,0 105 
4 BIO-SI  bioo‘g‘itni (50 g/ga) purkash 3 2,9 35,7 33,9 108 
5 ECO Izabion bioo‘g‘itni (25 ml/10 l) purkash 3 3,1 36,2 35,6 113 

Petrushkani Nilufar navi 
1 Bargiga ishlov berilmagan (nazorat) 3 1,8 36,3 35,5 100 
2 Oddiy suv bilan ishlov berish 4 2,0 36,8 36,0 101 
3 Biobars-M bioo‘g‘itni (0,5 l/ga) purkash 4 2,0 37,1 36,3 102 
4 BIO-SI  bioo‘g‘itni (50 g/ga) purkash 4 2,4 39,2 38,2 108 
5 ECO Izabion bioo‘g‘itni (25 ml/10 l) purkash 4 2,8 41,0 40,1 113 

Seldereyni Atlant navi 
1 Bargiga ishlov berilmagan (nazorat) 1 4,0 42,0 40,6 100 
2 Oddiy suv bilan ishlov berish 1 4,2 42,7 41,3 102 
3 Biobars-M bioo‘g‘itni (0,5 l/ga) purkash 1 4,8 45,3 44,1 109 
4 BIO-SI  bioo‘g‘itni (50 g/ga) purkash 1 5,2 47,4 46,5 115 
5 ECO Izabion bioo‘g‘itni (25 ml/10 l) purkash 2 5,6 48,0 47,1 116 

Kashnichni Orzu navi 
1 Bargiga ishlov berilmagan (nazorat) 3 1,4 29,1 28,4 100 
2 Oddiy suv bilan ishlov berish 3 1,5 29,4 28,7 101 
3 Biobars-M bioo‘g‘itni (0,5 l/ga) purkash 3 1,8 31,0 29,6 104 
4 BIO-SI  bioo‘g‘itni (50 g/ga) purkash 3 2,0 32,6 31,7 112 
5 ECO Izabion bioo‘g‘itni (25 ml/10 l) purkash 4 2,3 33,2 32,3 114 

Ko‘katli sabzavot ekinlarini yetishtirishda turli bioo‘g‘itlarni  qo‘llash 
ta’sirida olingan umumiy hosili ham aniqlandi. Bunga ko‘ra, ukropni Alligator 
navida variantlararo 32,1-36,2 t/ga ni tashkil etgan. Tajribada olingan hosil 
bo‘yicha nazorat, oddiy suv bilan ishlov berilgan va Biobars-M bioo‘g‘itni 0,5 l/ga 
me’yorda qo‘llangan variantlari deyarli bir xil hosil (32,1-32,6 t/ga)  bergan.  
BIO-SI bioo‘g‘itni 50 g/ga me’yorda purkalgan variant 33,7 t/ga umumiy hosil 
bergan. Eng yuqori natijani ECO Izabion bioo‘g‘itni 25 ml/10 l me’yorda 
purkalgan variantida 36,2 t/ga, ya’ni nazoratga nisbatan 4,1 t/ga yuqori umumiy 
hosil olingan. Petrushkani Nilufar navida variantlararo 36,3-41,0 t/ga ni tashkil 
etgan. Nazorat va oddiy suv bilan ishlov berilgan variantlar deyarli bir xil hosil  
(36,3-36,8 t/ga) bergan. Eng yuqori natijani ECO Izabion bioo‘g‘itni 25 ml/10 l 
me’yorda purkalgan variantida 41,0 t/ga, ya’ni nazoratga nisbatan 3,7 t/ga yuqori 
umumiy hosil bergan. 

Seldereyni bandli Atlant navi variantlararo 42,0-48,0 t/ga ni tashkil etgan. 
Nazorat va oddiy suv bilan ishlov berilgan variantlar deyarli bir xil hosil  
(42,0-42,7 t/ga) bergan. Eng yuqori natijani ECO Izabion bioo‘g‘itni 25 ml/10 l 
me’yorda purkalgan variantida 48,0 t/ga, ya’ni nazoratga nisbatan 6,0 t/ga yuqori 
umumiy hosil bergan. 

Kashnich navlarida ham bu ko‘rsatkich bo‘yicha variantlararo 29,1-33,2 t/ga 
bo‘lib, ECO Izabion bioo‘g‘itni 25 ml/10 l me’yorda purkalgan variantida 33,2 t/ga, 
ya’ni nazoratga nisbatan 4,1 t/ga yuqori umumiy hosil olingan. 

Olib borilgan tadqiqot natijasida tovarbop hosil miqdori ham aniqlangan.  
Asosiysi olingan hosilning iste’molga yaroqli va sotish uchun sifatli qismi 
tovarbop qismidir. Har bir terimda hosil tovarbop va notovar qismga ajratildi va 
ular tortilib aniqlandi. Notovar qismi bu deformatsiyalangan, chirigan, sarg‘aygan 
barglari notovar hosil sifatida ajratilib tortildi.  Ko‘kat sabzavot ekinlarini 
yetishtirishda turli bioo‘g‘itlar bilan oziqlantirishning gektaridan olingan 
tovarbop hosilga ta’siri ham xisoblab chiqildi. Natijalarga ko‘ra, ukropda 
variantlariaro tovarbop hosil 31,5 t/ga dan 35,6 t/ga gachani tashkil qildi. Nazorat 
va oddiy suv bilan ishlov berilgan variantlar tovarbop hosil bir xil 31,5-31,6 t/ga 
ni tashkil etdi. Qolgan variantlarda 32,0 dan 35,6 t\ga gachani tashkil qildi. Eng 
yuqori tovarbop hosil ECO Izabion bioo‘g‘itni 25 ml/10 l me’yorda ishlov berilgan 
variantida 35,6 t/ga bo‘lgan. Bu ya’ni nazoratga nisbatan 4,1 t/ga (13 foizga) 
yuqori hosil demakdir. 

Petrushka o‘simligida tovarbop hosil nazorat variantda 35,5 t/ga ni tashkil 
etgan. Tajribada oddiy suv bilan ishlov berilgan va Biobars-M bioo‘g‘itni 0,5 l/ga 
me’yorda qo‘llangan variantlarida 36,0-36,3 t/ga tovarbop hosil olingan. Eng 
yuqori natija ECO Izabion bioo‘g‘itni 25 ml/10 l me’yorda ishlov berilgan 
variantida 40,1  t/ga, ya’ni nozoratga nisbatan 4,4 t/ga (13 foizga) ko‘p hosil 
olingan.  Selderey o‘simligida variantlararo tovarbop hosil miqdori 40,6-47,1 t/ga 
ni tashikl etgan.Nazorat variant 40,6 t/ga tashkil etgan bo‘lsa, qolgan barcha 
variantlar yuqori hosil bergan. Eng yuqori hosil  Atlant navida BIO-SI bioo‘g‘itni 
50 g/ga me’yorda qo‘llanganda 46,5 t/ga (15 foizga) va ECO Izabion bioo‘g‘itni  
25 ml/10 l me’yorda ishlov berilgan variantida - 47,1 t/ga (16 foizga) olingan. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

919 

Kashnichni Orzu navida ham bu ko‘rsatkich bo‘yicha variantlararo  
28,4-32,3 t/ga ni tashkil etgan. Nazorat va oddiy suv bilan ishlov berilgan 
variantlar tovarbop hosili deyarli bir xil 28,4-28,7 t/ga ni tashkil etgan. Eng yuqori 
hosil BIO-SI bioo‘g‘itni 50 g/ga me’yorda qo‘llanganda 31,7 t/ga (12 foizga) va 
ECO Izabion bioo‘g‘itni 25 ml/10 l me’yorda ishlov berilgan variantida – 32,3 t/ga 
(14 foizga) kuzatilgan. 

Olib borilgan tadqiqot natijasiga ko‘ra, ko‘kat sabzavot ekinlarini ertaki 
muddatda turli bioo‘g‘itlar bilan oziqlantirish natijasida ECO Izabion bioo‘g‘itni 25 
ml/10 l me’yorda qo‘llash tovarbop hosilning ortishiga ijobiy ta’sir etgan. Shu 
bilan birga ukropni Alligator navida 4,1 t/ga (13 foizga), petrushkani Nilufar 
navida  4,4 t/ga (13 foizga), seldereyni bandli Atlant navida 6,5 t/ga (16 foizga) 
va kashnichni Orzu navida 3,9 t/ga (14 foizga)  nazoratga nisbatan yuqori 
tovarbop hosil berganligi aniqlangan. 

 
XULOSA 
1. Ko‘kat sabzavot ekinlariga bioo‘g‘itlar qo‘llashda eng samarali ECO Izabion 

bioo‘g‘itni 25 ml/10 l me’yorda qo‘llash o‘simliklar o‘suv davri davomiyligini 
ukropni Alligator navida 8 kun, petrushkani Nilufar navida 11 kun, seldereyni 
Atlant (bandli) navida 9 kun va kashnichni Orzu navida 8 kun qisqa bo‘lishiga, 
urug‘larini erta yetilishiga sabab bo‘lganligi  aniqlandi. 

2. Ko‘kat sabzavot ekinlarini ertaki muddatda ECO Izabion bioo‘g‘itni  
25 ml/10 l me’yorda oziqlantirish natijasida ukropni Alligator navida 4,1 t/ga  
(13 foizga), petrushkani Nilufar navida  4,4 t/ga (13 foizga), seldereyni bandli 
Atlant navida 6,5 t/ga (16 foizga) va kashnichni Orzu navida 3,9 t/ga (14 foizga) 
nazoratga nisbatan tovarbop hosilini oshirgan. 

3. Ertaki muddatda ukropni Alligator navi, petrushkani Nilufar navi, 
seldereyni Atlant (bandli)  navi va kashnichni Orzu naviga ECO Izabion bioo‘g‘itni 
25 ml/10 l me’yorda ishlov berish va BIO-SI bioo‘g‘itni 50 g/ga me’yorda ishlov 
berish eng samarali ekanligi aniqlangan. 

